
Қарым қатынас феномені және моралдық парадигма

Парасаттылық адам бойындағы жылулық қасиеті. Оның мағынасында не тұр. Биік мансап емес, кішілік, кісілік, жақсыны ғана жанына ту етіп ұстаған жан. Салиқалы ой мен салмақты сөз, байсалды мінез, тағы басқа ізгілікті қасиеттерге бай адам. Жүрегінің жылуы, сезімінің төзімі, іс әрекетінің ұстамдылығы жан дүниесінен аңғарылып тұратын  әрі өзгелерге үлгі болып көрінетін жақсылықтар жиынтығын бойында ұстаған жан. Біз оны бір ауызбен  «жақсы адам» дейміз. Олар қандай көрнекі харекетерінен көрінеді. 
[bookmark: _GoBack]Айталық, жәй сөйлеп, қоңыр үнмен, жарасымды дауыспен, жүріс тұрысымен, киім кию үлгісімен жағымды қылықтарымен жарасым тауып тұрады. Мәселен, бүгінгі өмірімізге қарасақ, білім алып, тәлім жиған, өзіміздің ұстаздарымыз – Темірбек Қожакеев, Тауман Амандосов, Әбілфайыз Ыдырысов,Зейнолла Қабдолов, Тұрсынбек Кәкішев, Абдул Хамит Мархабаев, Алма Қыраубаева Намазалы Омашев, Кәкен Қамзин сынды зерделі, пайымды ғибратты тәлімгерлерден тәмсіл алдық.
Өмірдегі феноменнің айшықтылығына қарасақ, «қарым қатынастың» тәжірибесі деген сол, біз осының бәрі адам өмірімен өте тығыз байланысты болғандықтан, оның даму тенденциясы мен концепцияларын қарастырып, зерделей отырып, үлкен, жоғары мектептің маман және адам болудың универсалды техникасын қоса үйренеді екенбіз.
Себебі, біз этика мәселесін бір жақты қарастыра алмаймыз. Өткені, кейбір қайшылықтардың өзі қарым қатынас этикасының теориясын тудырады. Ал, біз оны күнделікті өмір амалдарынан, тұрмыс мысалдарынан, интеллектуалды ортадан, білім және ғылым қоғамдастығынан аламыз. Сөйтіп, қарым қатынас тәжірибесін өз тарапымыздан дамыта түсеміз. Өзіңді өзің тәрбиелеп, моралдық әрі рухани тұрғыдан толықтыруға бетбұрыс жасайсың. Өз мақсатыңа жету ғұрыптарында біліктілік пен үйрену, үйрету, оқып, біліп, танудың педагогикалық стандартына жаттығасың.

